Uned 1
Bore da, Mrs Jones – sut dych chi?
Thema’r uned
Cyfarchion, cyflwyniadau, ymadroddion defnyddiol, rhifo, ffarwelio
Iaith sy’n codi
Cyfarchion: 
Helo, Shwma’i, Bore da, Pnawn da, Noswaith dda
Cyflwyniadau: Pwy wyt ti? 
Pwy dych chi? 
Miriam dw i
Sut wyt ti? 
Sut dych chi? 

Da iawn, diolch, Gweddol, Wedi blino, 





Ofnadwy

Ymadroddion: 
Esgusodwch fi 
Papur, os gweli di’n dda/os gwelwch chi’n dda/plîs


Dyma ti/chi

Diolch yn fawr

Rhifo: 

1-10 a 0

Beth yw 4 a 2?
Na , dim 7.
Ie – da iawn ti

Ffarwelio:
Hwyl (fawr)!

Da bo! (De)

Nos da!
Adnoddau i’w paratoi
Cardiau fflach â lluniau pobl ac enwau (cam 1)
Cardiau lluniau te, coffi, papur, banana i barau (cam 4)
Cardiau fflach â rhifau 1-10 a 0 (cam 5)
Cardiau bach â rhifau i barau (cam 5)
Canllaw amseru
Pwysleisir mai canllaw yw’r isod na ddylid glynu wrtho’n haearnaidd.  Pan fydd bloc patrwm yn datblygu ar waith y bloc blaenorol, gwell cadw at y drefn yn y llyfr cwrs, ond mae’n dra phosibl y bydd tiwtor yn dewis hepgor elfennau neu newid eu trefn ar brydiau, e.e. Deialog, Cân, mynd dros y gwaith cartref ac ati.  Rhaid, serch hynny, gadw golwg ofalus ar yr amser, gan fod angen sicrhau cynnwys pob un o’r patrymau sy’n codi yn y wers.
Cyfarch



10 munud
Cyflwyno



10 munud
Sut wyt ti?



10 munud
Ymadroddion defnyddiol

10 munud
Rhifo




15 munud
Yr wyddor ac ynganu


15 munud
Deialog



10 munud
Cân




5 munud
Geirfa Uned 2 a Gwaith Cartref
10 munud
Nodiadau

Yn y wers gyntaf, fydd nifer o’r dosbarth fwy na thebyg ddim yn adnabod fawr neb arall, a gallant deimlo’n ddihyder ac yn bryderus.  Er mai rhan fawr o waith y tiwtor yw helpu’r myfyrwyr deimlo’n gysurus drwy wenu a chanmol a dechrau sefydlu perthynas gyda’r aelodau, ffactor hollbwysig a esgeulusir yn aml yw rhoi digonedd o gyfle i’r myfyrwyr ddod i adnabod ei gilydd yn y sesiwn gyntaf.  Os teimla ei fod wedi dechrau dod yn ffrindiau â’r aelodau eraill, bydd myfyriwr newydd sbon yn fwy tebygol o lawer i ddod yn ôl i’r wers nesaf.  Rhaid i’r tiwtor, felly, ofalu peidio â meddiannu’r wers drwy siarad drwy’r amser.
Mae llawer o waith i fynd drwyddo yn yr uned hon.  Os cewch ddosbarth dihyder a dibrofiad, mae’n bosibl y bydd angen hepgor rhywfaint, gan ddod nôl ato dro arall.  Os hynny, awgrymir hepgor naill ai’r Ymadroddion Defnyddiol neu’r Rhifo.
Ceir isod gyfarwyddiadau manwl iawn gan mai hon yw gwers gyntaf y cwrs; daw cyfarwyddiadau unedau dilynol yn fwy cryno a thalfyredig, gan ddibynnu ar y tiwtor i roi’r un trefnau ac egwyddorion ar waith.
Camau

1. Cyfarchion
Tiwtor i ailadrodd Shwma’i! sawl tro – pawb i ailadrodd gyda’i gilydd wedyn.  Esbonio’n gryno fod hwn yn golygu How are you? neu Hiya, ac y gellir ateb drwy ddweud Shwma’i yn ôl.  Ailadrodd eto, yna gellir mynd rownd y grŵp yn gyflym a chymell unigolion i’w ddweud.  Dyma gyfle da i’r tiwtor sefydlu cyswllt cychwynnol â phob unigolyn, ac i weld a oes unrhyw rai’n arbennig o nerfus.  Rhoi _____!  yng nghornel uchaf y bwrdd gwyn, gan ddweud bob tro bydd y tiwtor yn pwyntio ato, rhaid i bawb ddweud Shwma’i!
Esbonio eich bod am weithio ar gyfarchion a chyflwyniadau, sut dych chi, ymadroddion syml a rhifo yn y sesiwn hon, sydd yn dipyn o waith i fynd drwyddo yn hanner gyntaf y sesiwn, ond ar ôl toriad, bydd cyfle i edrych ar ynganu, deialog a chân.
Ysgrifennu 9.00am, 1.00pm, a 7.00pm ar y bwrdd gwyn.  Esbonio eich bod am ddysgu tri chyfarchiad – good morning, good afternoon, a good evening.  Oni bai bod pawb o’r dosbarth yn gwbl ddieithr i Gymru, holi a oes unrhyw un yn gwybod sut mae dweud good morning yn Gymraeg.  Ailadrodd bore da sawl tro ar y cyd, wedyn unigolion (mewn grŵp o 10 neu lai, argymhellir bod pob unigolyn yn ailadrodd bob tro; gyda chriw mwy, bydd 6-7 unigolyn yn ddigon gydag eitem ddidrafferth fel bore da).  Ailadrodd hyn gyda pnawn da (gan nodi bod prynhawn da yn cael ei ddysgu mewn ysgolion, a bod hynny’n gywir hefyd).  Atgoffa o bore da cyn symud mlaen i noswaith dda.  Ar ôl cyflwyno’r tri ymadrodd, neidio o un i’r llall sawl tro gan ddefnyddio’r Saesneg fel sbardun.  Bwrdd gwyn: pwyntio at 9.00am, gan holi pa gyfarchiad sy’n briodol – ysgrifennu bore da.  Yr un drefn gyda 1.00pm a 7.00pm.  (Mae’n bosib daw cais i’r tiwtor ysgrifennu’r iaith ar y bwrdd cyn neu yn ystod y drilio; argymhellir dweud ‘iawn – mewn dwy funud!’)
2. Cyflwyno
Esbonio eich bod am ddysgu cyflwyno eich hunain yn syml.  Arddangos [Chris] dw i – I am [Chris] sawl tro, gan gymell pawb i ailadrodd, a disodli drwy gynnig enwau eraill iddynt, neu drwy arddangos cardiau fflach a lluniau pobl a’u henwau arnynt.  Esbonio ein bod am ddysgu Pwy dych chi? Who are you?, gan nodi y bydd What’s your name? sydd ychydig yn fwy cymhleth, yn dod yn y sesiynau nesaf.  (Osgoi Pwy wyt ti? am y tro.)  Drilio ac ailadrodd Pwy wyt ti? (dosbarth cyfan ( unigolion).  
Atgoffa pawb o ... dw i, yna tiwtor i holi pob unigolyn Pwy dych chi? er mwyn iddynt gael cyflwyno eu hunain.  Tiwtor i ymateb gyda Shwma’i! a siglo llaw.  Esbonio bod pawb bellach yn barod i fynd o gwmpas i gyfarch a chyflwyno.  Dewis un myfyriwr hyderus i arddangos: 

Tiwtor: 
Helo!  Pwy dych chi? / Pwy dach chi?
Myfyriwr:
Sandra dw i.  Pwy dych chi? / Pwy dach chi?
Tiwtor:

Gareth dw i.  Shwmai! / S’mae!
Myfyriwr:
Shwmai! / S’mae!


(siglo dwylo)
Pawb i gyfarch pawb arall cyn eistedd lawr.
Atgoffa unwaith eto o’r cyfarchion ar y bwrdd, wedyn dileu’r ysgrifen, gan adael yr amseroedd yn unig.  Holi sut mae dweud Who are you? a ... dw i, a’u rhoi ar y bwrdd.  Esbonio bod dwy ffordd o ddweud ‘you’ yn Gymraeg – chi ar gyfer person dieithr, person hŷn na chi, neu fwy nag un person, a ti wrth siarad â ffrind, neu blentyn.  Drilio Pwy wyt ti? nifer o weithiau, a’i roi ar y bwrdd.  Pawb i gopïo’r cwbl o’r bwrdd.  
3. Sut wyt ti?
Esbonio bod un peth arall i’w ddysgu, sef How are you? a phedwar o atebion byr.   Drilio’r cwestiwn a’r atebion gan ddilyn y drefn uchod, wedyn gellir rhoi’r cwbl ar y bwrdd, a (( ac ati fel symbolau i gyfleu da iawn, gweddol, wedi blino ac ofnadwy.  Fel egwyddor, dylid dod nôl at bob eitem flaenorol a ddysgwyd ar ôl dysgu set newydd o eitemau, gan ddileu’r ysgrifen.  Bydd pwyntio at y symbolau’n ddigon i atgoffa’r myfyrwyr.  Os bydd ansicrwydd, gall y tiwtor ddefnyddio’r Saesneg fel sbardun.
4. Ymadroddion defnyddiol
Cyfeirio’r myfyrwyr at y cwrslyfr, er mwyn iddynt weld yr hyn maent wedi ei ddysgu hyd yn hyn ar y ddalen, ac i gael ennyd o saib o’r cyflwyno a’r drilio.  Gyda chriw     di-gefndir, gall fod yn ormod mynd ati i ddrilio’r Ymadroddion Defnyddiol fel yr eitemau blaenorol; o weld eu bod yn gwegian, gwell eu cymell i ddarllen yn uchel o’r ddalen ar ôl y tiwtor, neu hepgor y cam hwn tan wers arall.  Nodi nad oes angen cofio’r holl eitemau yn ystod y wers, ond bod yr ymadroddion yn gyffredin, ac y dônt yn gyfarwydd dros yr wythnosau nesaf.   Gyda chriw a chanddynt rywfaint o Gymraeg eisoes, cau’r llyfr a drilio’r eitemau.  Os oes ambell i aelod llai hyderus, gellir caniatàu iddynt gyfeirio at y llyfr, ond dylid eu hannog i roi cynnig arni hebddo ar ôl dechrau ymgyfarwyddo.
I ymarfer yr ymadroddion, dosbarthu lluniau te, coffi, papur, a banana ac ati (neu eitemau!) i barau ofyn i’w gilydd amdanynt.  Eto, angen i’r tiwtor arddangos gyda myfyriwr.

5. Rhifo
Awgrym: pawb i sefyll gyda’i gilydd mewn rhan wag o’r ystafell, os oes lle.  Tiwtor i arddangos y rhifau o un i ddeg, gan eu drilio 1-3 yn drwyadl, wedyn 4-6, 7-9, a 10.  Bydd angen llawer o wibio o un rhif i’r llall (3, 7, 1, 9, 2 ac ati).  Gorau i gyd os defnyddir cardiau fflach â rhifau arnynt (ffigurau, nid geiriau).  Gellir defnyddio dril cyfieithu Saesneg ( Cymraeg hefyd.  Pan fydd pawb yn barod, nôl i’w seddau i roi cynnig ar y dasg symiau syml.  Bydd hon yn haws os dosberthir cardiau rhifau i’r myfyrwyr.  Bydd angen mwy nag un o bob rhif, er mwyn i 2 + 2 ac ati fod yn bosibl.  Gellid cynnwys + a = ymhlith y cardiau.
Adolygu popeth a ddysgwyd cyn belled

(awgrymu toriad byr)
6. Yr Wyddor Gymraeg
Cyfeirio’r myfyrwyr at y llyfr.  Ni ddylid treulio amser hir ar yr wyddor – dim ond ei chyflwyno’n gryno, gan dynnu sylw at y pwyntiau yn y llyfr, a darllen drwy’r wyddor unwaith neu ddwy yn araf ac yn glir (‘a-by-cy’ sydd yn arferol yn yr ysgolion, nid yr ‘a-bi-ec’, felly dylid cadw at hynny).  Nid oes angen i’r myfyrwyr ailadrodd ar hyn o bryd, gan y rhoddir sylw i’r seiniau unigol yn yr unedau sydd i ddod.
Llafariaid pur hir a byr.  Tiwtor i arddangos y rhes gyntaf o lafariaid hir a byr, gan bwysleisio y dylai’r myfyrwyr wrando yn astud cyn rhoi cynnig arni, er mwyn i’r glust gael cyfle i ymgyfarwyddo’n drwyadl (mae neidio mewn i ailadrodd o’r cychwyn yn demtasiwn fawr, ond yn rhwystr i’r broses hon).  Rhoi cyfle i barau weithio drwy’r rhes honno, gair yr un am yn ail, cyn i’r tiwtor arddangos yr ail res.  Ni ddylid treulio mwy na thua 10-15 munud i fynd o a i y.  Annog pawb i ailadrodd y gwaith hwn gyda’r gryno-ddisg rhwng y sesiynau.
7. Deialog

Gan y bydd y myfyrwyr yn treulio cryn amser yn ceisio deall y Gymraeg mewn llyfrau a rhaglenni teledu ac ati, peth pwysig yw i’r myfyrwyr feithrin yr hyder a’r gallu i ddeall ystyr drostynt eu hunain, yn hytrach na dibynnu ar diwtor i’w bwydo.  Gan ddilyn yr egwyddor honno, argymhellir esbonio’r sefyllfa yn y ddeialog, a chymell y myfyrwyr (y grŵp cyfan neu barau/grwpiau) i gyfieithu’r cynnwys i’r Saesneg.  Peth hollbwysig yw sefydlu’r ystyr cyn gwneud unrhyw ymarfer pellach.  Wedyn, dilyn y drefn ganlynol: 

a. 
tiwtor i ddarllen rhannau A a B

b. 
tiwtor i ddarllen A, myfyrwyr i ddarllen B

c. 
myfyrwyr i ddarllen A, tiwtor i ddarllen B

ch. 
rhannu’r dosbarth yn ddau i ddarllen A a B

d. 
dau unigolyn i ddarllen A a B o flaen y dosbarth
dd. 
tiwtor i arddangos disodli’r elfennau mewn ffont trwm
e. parau i ymarfer y ddeialog fel y mae, wedyn disodli
f. parau i berfformio’r ddeialog heb edrych, gyda’i gilydd neu o flaen y dosbarth
8. Cân

Canu drwy’r gân gyda’r gryno-ddisg, gydag ystumiau!
9. Ffarwelio

Tynnu sylw at yr ymadroddion ffarwelio yn y llyfr.  O bosibl, bydd y myfyrwyr yn flinedig iawn – dylid nodi mai’r wers gyntaf yw’r fwyaf blinedig o’r cwrs, ac y bydd y tro nesaf yn haws, gan na fyddant ymhlith dieithriaid, a bydd modd adeiladu ar waith yr wythnos flaenorol (sy’n haws o lawer nag ymdrin â gwaith newydd yn unig).  Ffarwelio yn Gymraeg!
Geirfa Uned 2: Bwyd a diod
Tiwtor i ddarllen drwy’r eitemau a phawb i wrando ac edrych ar y ddalen, wedyn tiwtor i ddarllen drwodd eto a phawb i ailadrodd (ac eto drachefn heb edrych, os yw’r hyder yno!).  Tiwtor i ddweud y geiriau Saesneg gan gymysgu’r drefn, myfyrwyr i ddweud y gair Cymraeg.  Cyfle yw hwn i dynnu sylw at seiniau trafferthus, ac i atgoffa’r myfyrwyr i ddysgu’r eirfa’n drwyadl erbyn y sesiwn nesaf.
dŵr 


water 



tatws


potatoes
llaeth 


milk



ŵy


egg

sudd oren 

orange juice


tost


toast

brechdan(au) 

sandwich(es)


cig


meat
llysiau 


vegetables


hufen iâ

ice cream
ffrwyth 


fruit



cawl
          soup (Welsh broth)

iogwrt 


yoghurt


caws


cheese
cacen siocled

chocolate cake

· Dŵr, iogwrt – sicrhau ynganu’r ‘r’

· Llaeth – llâth, llaith: gweler y canllaw ar ddechrau’r llyfr
· Brechdan a brechdanau – angen pwysleisio’r acen; ar ôl dysgu brechdan, bydd rhai’n rhoi’r acen ar y sill cyntaf yn brechdanau
· Llysiau – ‘y’ dywyll (fel prynu); sh yn y canol yn hytrach na llys-iau
· Llysie, llysia, llysia-u/brechdane, brechdana, brechdana-u: gw. canllaw
· Ffrwyth, ŵy – sylw i’r llafariaid
· Tost – o hir neu fer, dim ots

· Sudd oren, brechdan, cacen, hufen – sicrhau ynganu’r llafariad yn llawn
· Cawl – l glir; rhaid i’r gair beidio mynd yn ddeusill, gan odli â towel
Pecyn Ymarfer

Gofyn i’r myfyrwyr droi at Uned 1 yn y Pecyn Ymarfer, gan fynd dros rai o’r atebion ar lafar.  Tynnu sylw at y ffaith fod y bylchau’n dangos nifer y geiriau i’w hysgrifennu, a’u hyd.  Pwysleisio mai yr union batrymau sydd yn yr uned yn y llyfr cwrs fydd yn codi yn y Pecyn, felly dylai’r myfyrwyr gyfeirio at y llyfr cwrs os bydd ansicrwydd.  Hefyd, eu hannog i roi cynnig ar y gweithgaredd, gan nodi y bydd cyfle am sgwrs adborth yn y sesiwn nesaf.
